
ޚިޔާލު ފާޅުކުރުމުގެ މިނިވަންކަމަކީ ގާނޫނުއަސާސީގެ 27 

ވަނަ މާއްދާ އިން ކަށަވަރު ކޮށްދީފައިވާ އަސާސީ ހައްގެކެވެ. އެއީ، 

އަސްލަކާ  ދީނުގެ  އިސްލާމް  ކުރުމާއި  ފިކުރު  އެކު  މިނިވަންކަމާ 

ފެންނަ  ބުއްދިއަށް  އެމީހެއްގެ  މަތިން،  ގޮތެއްގެ  ނުވާ  ޚިލާފު 

ގޮތްތަކާއި ޚިޔާލުތައް ދުލާއި ގަލަމުން އަދި މިނޫން ވެސް ގޮތްގޮތަށް 

ފާޅުކުރުމުގެ މިނިވަންކަމެވެ.

މި ހައްގުގެ ބޭނުން، ވީހާ ފުޅާ ގޮތެއްގައި ހިފުމަށް މުޅި 

ވަސީލަތަކީ  އާންމު  އެންމެ  ބޭނުންކުރާ  މިހާރު  ވެސް  ދުނިޔޭގައި 

ނޫސްވެރިކަމެވެ. އޭގެ ތެރޭގައި ރޭޑިއޯ، ޓީވީ، ނޫސް، މަޖައްލާ، 

އަދި ސޯޝަލް މީޑިއާގެ ވަސީލަތްތައް ހިމެނެ އެވެ.

ފާޅުކުރުމުގެ  ޚިޔާލު  މިނިވަންކަމަކީ،  ނޫސްވެރިކަމުގެ 

ޚިޔާލު  ވީހިނދު،  ހައްގަކަށް  ލާމެހިފައިވާ  ގުޅި  މިނިވަންކަމާ 

ފާޅުކުރުމުގެ މިނިވަންކަމާ ވިދިގެން، ގާނޫނުއަސާސީގައި ކަށަވަރު 

ކޮށްދީފައި އޮތީ ވެސް ނޫސްވެރިކަމުގެ މިނިވަންކަމެވެ. އޭގެ ތެރޭގައި 

ފާޅުކުރުމާއި  ޚިޔާލުތައް  ގޮތްތަކާއި  ފެންނަ  މައުލޫމާތާއި  ޚަބަރާއި 

ޝާއިއުކުރުމާއި ފެތުރުމުގެ މިނިވަންކަން ހިމެނެ އެވެ.

މިނިވަންކަމުގެ  ނޫސްވެރިކަމުގެ  ވެސް،  އިތުރުން  މީގެ 

ހައްގު ކަށަވަރު ކޮށްދިނުމަށް ގާނޫނު އަސާސީގައި ކިތަންމެ ވާހަކައެއް 

ބަޔާންކޮށްފައި އެބަހުއްޓެވެ. އެ ގޮތުން އެންމެ މުހިންމު ކަމަކީ، 

ނޫސްވެރިން ޝާއިއުކުރާ ލިޔުންތަކުގައި، ކާކު ދިން މައުލޫމާތެއް 

ކަން ނޭނގޭ ގޮތަށް އާންމުކޮށްފައި ހުންނަ މައުލޫމާތުގެ މަސްދަރު 

ހިމާޔަތް ކޮށްދީފައިވުމެވެ.

ނުވަތަ  ފަތުރާ  ނުވަތަ  ޝާއިޢުކުރާ  ގޮތުން  މި   ...“

ފާޅުކުރާ މަޢުލޫމާތެއްގެ މަޞްދަރު ހާމަކުރުމަށް އެއްވެސް މީހަކަށް 

ވަނަ   28 ޤާނޫނުއަސާސީގެ  އެވެ،”  ނުވާނެ  މަޖުބޫރުކޮށްގެން 

މާއްދާގައި ބުނެފައިވެ އެވެ.

ގާނޫނުއަސާސީގައި މިހެން ލިޔެފައި އޮތުމުން އެނގެނީ، 

އެއްޗެއްގައި  އެއްވެސް  ޝާއިއުކުރާ  ވަސީލަތެއްގައި  މީޑިއާގެ 

އޮތް  ކޮށްފައި  މަސްދަރު ސިއްރު  މައުލޫމާތެއްގެ  އާންމުކޮށްފައިވާ 

ދު ޢީ ދުالله ސަ ބް ދު ޢަ މަ ޙް އަ

ނަމަ، އެ މައުލޫމާތު ދިން ފަރާތް ހޯދުމަށް މަޖުބޫރު ކުރުމުގެ ބާރު 

އެއްވެސް ފަރާތަކަށް ލިބިގެން ނުވާ ކަމެވެ. އެހެންކަމުން ތަހުގީގީ 

އިދާރާއަކަށް ވެސް އަދި ޝަރުއީ ކޯޓަކަށް ވެސް އެ ބާރު ލިބިގެން 

ނުވެ އެވެ.

ދުސްތޫރީ  ލިބިދީފައިވާ  މިނިވަންކަމަށް  ނޫސްވެރިކަމުގެ 

އަނެއް ހިމާޔަތަކީ، ކުއްލި ނުރައްކަލުގެ ހާލަތު އިއުލާން ކޮށްފައިވާ 

މިނިވަންކަމާއި  ފާޅުކުރުމުގެ  ޚިޔާލު  ވިޔަސް،  ހާލަތެއްގައި 

ކަމަށް،  ނުވާނެ  ހިފަހައްޓައިގެން  މިނިވަންކަން  ނޫސްވެރިކަމުގެ 

ޢިބާރާތުން  ޞަރީޙަ  މާއްދާގައި  ވަނަ   255 ގާނޫނުއަސާސީގެ 

ބަޔާންކޮށްފައި އޮތުމެވެ.

ނޫސްވެރިކަމުގެ މިނިވަންކަމަކީ ދިވެހިރާއްޖޭގެ ދުސްތޫރީ 

އަދި ގާނޫނީ ހުދޫދުގެ ތެރެއަށް މިހާ މިނިވަން ގޮތެއްގައި ދޫކޮށްލާފައި 

އޮތް ހައްގެއް ކަމަށް ވިޔަސް ވެސް، ވެއަތުވެ ދިޔަ ދެ ތިން އަހަރުގެ 

ނޫސްވެރިކަމުގެ  ކުރީކޮޅު  އަހަރުތަކުގެ  ދެހާހުގެ 

ޢަބްދުالله  އަޙްމަދު  އަލްއުސްތާޛު  ވެންނެވި  ދާއިރާއަށް 

ސިޔާސީ  އަދި  މަޖިލީސް  ރައްޔިތުންގެ  ސަޢީދަކީ 

ނޫސްވެރިއެކެވެ.  ކުޅަދާނަ  ކަވަރުކުރެއްވި  ހަބަރުތައް 

"މިއަދު" އަދި "ހަވީރު" ނޫހަށް ފަހު "މިހާރު" ނޫހުގައި 

މިވަގުތު  އަޙްމަދު  އަންނަ  މަސައްކަތްކުރައްވަމުން 

އެޑިޓަރެއްގެ ގޮތުގައި މަސައްކަތްކުރެއްވި ނަމަވެސް ތަފާތު 

އެކި މައްސަލަތަކަށް ގަވާއިދުން ރިޕޯޓް ލިޔުއްވައެވެ.



8485 ސް މަ ލި ދިވެހި ނޫސްވެރިކަމުގެ އަ ސް މަ ލި ދިވެހި ނޫސްވެރިކަމުގެ އަ

ހާލަތެއްގަ  ބިރުވެރި  ވަރަށް  އޮތީ  ނޫސްވެރިކަން  ދިވެހި  ތެރޭގައި 

އެވެ. އެއީ އޭރު )ނޮވެމްބަރ 17، 2013 – ނޮވެމްބަރ 17، 

2018( ވެރިކަން ކުރި ޕާޓީ، ޕްރޮގްރެސިވް ޕާރޓީ އޮފް މޯލްޑިވްސް 

)ޕީޕީއެމް( އަށް، ރައްޔިތުންގެ މަޖިލީހުގައި ލިބިފައި އޮތް ތަނަވަސް 

އަޣުލަބިއްޔަތުގެ ބޭނުން ނާޖާއިޒު ގޮތުގައި ހިއްޕަވައިގެން، އޭރުގެ 

ބައެއް  ޢަބްދުލްޤައްޔޫމް،  ޔާމީން  ޢަބްދުالله  ރައީސުލްޖުމްހޫރިއްޔާ 

ބައެއް  ގެނައި  ގާނޫނުތަކަށް  ބައެއް  ހަދައިގެންނާއި  ގާނޫނުތައް 

ބަދަލުތަކުގެ ސަބަބުންނެވެ.

އެ ފަދަ އެއް ގާނޫނަކީ އޮގަސްޓު 11، 2016 ގައި އަމަލު 

ކުރަން ފެށި، އަބުރު ރައްކާތެރި ކޮށްދިނުމާއި ޚިޔާލު ފާޅުކުރުމުގެ 

މިނިވަންކަމުގެ ޤާނޫނު )ޤާނޫނު ނަންބަރު: 2016/15( އެވެ.

މި ގާނޫނުގެ މަސައްކަތް ރައްޔިތުންގެ މަޖިލީހުގެ ތެރޭގައި 

ކުރަމުން ދިޔަ އިރު، ނޫސްވެރިއެއްގެ ހައިސިއްޔަތުން، މަޖިލީހުގެ 

ކޮމިޓީ އަށް ހާޒިރުވެ، އެ ބިލާ މެދު ދިވެހި ނޫސްވެރިންގެ ތެރޭގައި 

ފުރުސަތު  ކުރުމުގެ  ހިއްސާ  މަޖިލީހާ  ކަންބޮޑުވުންތައް  ހުރި 

ކައުންސިލްގެ  މީޑިއާ  މޯލްޑިވްސް  އަދި  ލިބުނެވެ.  ނޑަށް  އަޅުގަ

ނޫސްވެރިކަމަށް  ދިވެހި  ދިރާސާކޮށް،  ބިލު  އެ  މަތިން  އެދުމުގެ 

ދިރާސާ  މައްޗަށް  ހުރަސްތަކުގެ  ގޮންޖެހުންތަކާއި  ކުރިމަތިވާނެ 

ރިޕޯޓެއް ތައްޔާރުކޮށް އެ ކައުންސިލަށް ހުށަހަޅައިދިނީމެވެ.

ކަންތައް  ކަންބޮޑުވާ  ނޫސްވެރިން  މެދު  ބިލާ  އަބުރުގެ 

އިސް  އިދާރާތަކުގެ  މީޑިއާ  ބޮޑެތި  ރާއްޖޭގެ  ކުރުމަށް،  ހިއްސާ 

ކޮމިޓީގެ  މުއައްސަސާތަކުގެ  މިނިވަން  މަޖިލީހުގެ  ވެރިން، 

މެމްބަރުންނާ އެކު މަޝްވަރާ ކުރި އެވެ. އެ ބައްދަލުވުމުގައި އެ 

ބިލްގެ ބެލެނިވެރިން ކަމުގައިވާ ޕީޕީއެމްގެ މެމްބަރުން ތަކުރާރުކޮށް 

ވިދާޅުވަމުން ގެންދެވީ، އެ ބިލަކީ ނޫސްވެރިކަމަށް އަމާޒުކުރާ ބިލެއް 

ނޫން ކަމަށާއި އެ ބިލް ގާނޫނަކަށް ވިޔަސް، ދިވެހި ނޫސްވެރިކަމަށް 

އެއްވެސް ހުރަހެއް ކުރިމަތި ނުވާނެ ކަމަށެވެ.

ތަކުރާރުކޮށް  ނޑު  އަޅުގަ ބައްދަލުވުމުގައި  އެ  ނަމަވެސް 

ދަންނަވަމުން ދިޔައީ، އެ ބިލަކީ އެނޫން އެހެން އެއްވެސް މަގްސަދެއް 

އަމާޒުކޮށްފައިވާ  ނޑާލުމަށް  ފު ނޫސްވެރިކަން  ހަމައެކަނި  ނެތި، 

އެކަމުގެ  ވުމުން،  ގާނޫނަކަށް  ބިލް  އެ  އަދި  ކަމަށެވެ.  ބިލެއް 

ހުރިހާ ގެއްލުމެއް ލިބޭނީ، އަމިއްލަ )ދައުލަތުގެ މީޑިއާ ފިޔަވައި( 

ބޭރުކޮށްލުމަށް  މަޖިލީހުން  ބިލް  އެ  ފެންނާތީ  ކަމަށް  މީޑިއާތަކަށް 

ނޑުމެން ތަކުރާރުކޮށް އެދުނީމެވެ. އަޅުގަ

ނަމަވެސް ޕީޕީއެމްގެ ތަނަވަސް އަޣުލަބިއްޔަތުން ފާސްކުރި 

އަބުރުގެ  ގައި   2016  ،11 އޮގަސްޓު  ގާނޫނަކަށްވެ،  ބިލް  އެ 

ގާނޫނަށް އަމަލު ކުރަން ފެށީއްސުރެ، އެ ގާނޫނުގެ ދަށުން މިހާތަނަށް 

ހުށަހެޅި މައްސަލަތަކާއި އެ މައްސަލަތައް ނިންމި ގޮތަށް ބަލާއިރު 

ނޑި  ވެސް، އެ ގާނޫނަކީ ހަމައެކަނި ދިވެހި ނޫސްވެރިކަން އަނދަގޮ

ޖެހުމަށް ސަރުކާރުން ހެދި ގާނޫނެއް ކަން ސާބިތުވެ އެވެ. އެފަދަ 

ބައެއް މައްސަލަތައް ވެސް މި ތަނުގައި ފާހަގަ ކޮށްލާނަމެވެ.

އާއްމު  ޕީޕީއެމްގެ  ބޭއްވި  ގައި   2017  ،4 އެޕްރީލް 

ރައްޔިތުންގެ  ބިލް  އަބުރުގެ 

ދުވަހު  ފާސްކުރި  މަޖިލީހުގައި 

ނޫސްވެރިން މަޖިލީސްކުރާ ގޭގެ 

ބޭރުގައި އިހުތިޖާޖުކުރަނީ:  އެ 

ގިނަ  ވަރަށް  ދެކޮޅަށް  ބިލާ 

ނޫސްވެރިން އަޑުއުފުލި.



8485 ސް މަ ލި ދިވެހި ނޫސްވެރިކަމުގެ އަ ސް މަ ލި ދިވެހި ނޫސްވެރިކަމުގެ އަ

ޖަލްސާގައި ރައްޔިތުންގެ މަޖިލީހުގެ އިނގުރައިދޫ ދާއިރާގެ މެންބަރު 

އަބުރަށް  ނަސީރުގެ  އުމަރު  ދޮންޖޭމުގޭ  ހ.  ފަލާޙް،  އިބްރާހިމް 

)ޓީވީއެމް(  ޓީވީން  ދައުލަތުގެ  ވާހަކަތައް  ދެއްކެވި  އަރައިގަނެ 

ކުންފުނި  ހިންގާ  ޗެނަލް  ޓީވީ  އެ  ފޮނުވާފައިވާތީ، 

-/200,000ރ.  މީޑިއާ  ސަރވިސް  ޕަބްލިކް  ކަމަށްވާ 

)ދެ ލައްކަ ރުފިޔާ( އިން ޖޫރިމަނާ ކުރި އެވެ.

އަބުރަށް  ނަސީރުގެ  އުމަރު  ހާލަތުގައި،  މި 

ހަގީގަތުގައި އަރައިގަތީ، މަޖިލީހުގެ މެންބަރު އިބްރާހިމް 

ފަލާޙް ކަމަށް ވިޔަސް، ޖޫރިމަނާ ކުރީ އޭނާއެއް ނޫނެވެ. 

މި ގާނޫނަކީ އަބުރު ރައްކާތެރި ކުރުމުގެ މަގްސަދުގައި 

ހެދި ގާނޫނެއް ނަމަ، ޖޫރިމަނާ ކުރަންޖެހޭނީ އަބުރަށް 

އަރައިގަތް މީހާ އެވެ.

ޓީވީ  ރާއްޖެ  ގައި   2016  ،19 ނޮވެމްބަރު 

އިން ދެ ވަގުތެއްގައި ފޮނުވި ޚަބަރުގައި، ސ. ހިތަދޫގައި ހިނގި 

ރޭޕްގެ މައްސަލައެއް ރިޕޯޓް ކުރި އިރު، އައްޑޫގައި ހުންނަ ޖެންޑާ 

ޔުނިޓްގެ މުވައްޒަފަކު އެ މައްސަލަ އޮއްބާލަން އުޅޭ ކަމަށް، އެ 

މައްސަލައިގައި ހިމެނޭ ކުއްޖާގެ އާއިލާގެ މީހުން ތުހުމަތު ކޮށްފައިވާ 

އިރު، އެ މުވައްޒަފުގެ ބަހެއް ގެނެސްދީފައި ނުވާތީ، ރާއްޖެ ޓީވީ 

ތައްޔާރުކުރި  ޚަބަރު  އެ  ކޮށް،  ޖޫރިމަނާ  އިން  -/200،000ރ 

ރިޕޯޓަރު އާލާ އިބްރާހީމް -/50،000ރ އިން ޖޫރިމަނާ ކުރި އެވެ.

މިއީ އަބުރަށް އަރައިގަތުން ކަމަށް ބަލާ ނަމަ، ހަގީގަތުގައި 

ރާއްޖެ  މީހުންނެވެ.  އާއިލާގެ  ކުއްޖާގެ  އެ  އަރައިގަތީ،  އަބުރަށް 

ޓީވީން ގެނެސްދިނީ އެ ކުއްޖާގެ އާއިލާގެ މީހުން، ޖެންޑާ ޔުނިޓްގެ 

މުވައްޒަފާ ބެހޭ ގޮތުން އެ ޓީވީ ސްޓޭޝަނަށް ދިން މައުލޫމާތުތަކެވެ. 

ކުރެވިފައި  ތުހުމަތުތަކެއް  މުވައްޒަފަށް  އެ  މައުލޫމާތުތަކުގައި  އެ 

ހުއްޓަސް، އެއީ ރާއްޖެ ޓީވީން އެ މުވައްޒަފަށް ކުރި ތުހުމަތުތަކެއް 

ނޫނެވެ. ނަމަވެސް ޖޫރިމަނާ ކުރީ އެ ވާހަކަތައް ރިޕޯޓްކުރި ރާއްޖެ 

ޓީވީ އެވެ.

ރާއްޖެ  ރޭ  ދުވަހުގެ  ހުކުރު  ވީ   2017  ،28 ޖުލައި 

ޓީވީން ވަގުތުން ފޮނުވި ޕްރޮގްރާމެއްގައި، ރައްޔިތުންގެ މަޖިލީހުގެ 

ދެއްކެވި  މުޞްޠަފާ  މުޙައްމަދު  މެންބަރު  ދާއިރާގެ  ތިމަރަފުށީ 

އަބްދުالله  ރައީސް  ނުކުމެ،  ރައްޔިތުން  ރާއްޖޭގެ  ވާހަކައިގައި، 

ޔާމީން ބޭރުކުރުމަށް ގޮވާލައްވާފައިވާތީ، އެ ވާހަކަތަކަކީ ''ގައުމުގެ 

ސިޔާދަތަށް ނުވަތަ އިސްތިގުލާލަށް ގެއްލުން ލިބޭނެ ފަދަ ޚިޔާލު 

ފާޅުކުރުން'' ކަމަށް ބަލައި، އަބުރުގެ ގާނޫނުގެ ދަށުން ރާއްޖެ ޓީވީ 

500،000 ރުފިޔާ އިން ޖޫރިމަނާ ކުރި އެވެ.

މި ކަމުގެ ވެސް ހަގީގަތަށް ބަލާއިރު، ގައުމުގެ ސިޔާދަތާއި 

ފާޅުކުރި  ޚިޔާލު  ގޮތަކަށް  ފަދަ  ލިބޭނެ  ގެއްލުން  އިސްތިގުލާލަށް 

ގާނޫނުގެ  އަބުރުގެ  ނަމަވެސް  އެވެ.  މުސްތަފާ  މެމްބަރު  ފަރާތަކީ 

ދަށުން ޖޫރިމަނާ ކުރީ އެ ވާހަކަތައް ދުރަށް ދެއްކި މީޑިއާ އެވެ.

ޑިސެމްބަރ 8، 2017 ދުވަހުގެ ރޭ ވީޓީވީން ވަގުތުން 

ދެއްކި، ''ގުޅިފައިވާ ސިޔާސީ ޕާޓީތަކުގެ ޖަލްސާ'' ގައި މެންބަރު 

މުސްތަފާ، ރައީސް އަބްދުالله ޔާމީންގެ އަބުރުފުޅަށް ހުތުރުވާ ގޮތަށް 

ބްރޯޑްކާސްޓިން  ގޮވާފައިވާތީ،  އަވަގުރާނަ  ކޮށް،  ތުހުމަތުތަކެއް 

އަބުރުގެ  ބަލައި،  މައްސަލަ  އެ  އިސްނަގައިގެން  ކޮމިޝަނުން 

ގާނޫނުގެ ދަށުން ވީޓީވީ 200،000 ރުފިޔާ އިން ޖޫރިމަނާ ކުރި 

އެވެ. އަދި ވީއެފްއެމް އިން ވެސް އެ ވާހަކަތައް ލައިވްކޮށްފައިވާތީ، 

ކުރި  ޖޫރިމަނާ  އިން  ރުފިޔާ   200،000 ވެސް  ސްޓޭޝަން  އެ 

އެވެ. ހަމަ އެ ވާހަކަތައް ސަންގު ޓީވީން ލައިވްކޮށްފައިވާތީ އެ ޓީވީ 

ސްޓޭޝަން ހިންގާ ކޮކޯނާ އިންޓަރނޭޝަނަލް ޕްރައިވެޓް ލިމިޓެޑް 

ވެސް، 100،000 ރުފިޔާ އިން ޖޫރިމަނާ ކުރި އެވެ.

ބްރޯޑްކާސްޓިން ކޮމިޝަނުން މި މައްސަލަ ތަހުގީގުކޮށް، 

ތިން މީޑިއާއަކާ ދެކޮޅަށް ފިޔަވަޅު އެޅިއިރު ވެސް، ރައީސް ޔާމީންގެ 

އަތެއް  ދިގު  ގާނޫނުގެ  އެ  މެމްބަރަށް،  އަރައިގަތް  އަބުރުފުޅަށް 

މީޑިއާ ކައުންސިލުގެ ރައީސް މުހައްމަދު އާސިފް )ވ( އާއި ނައިބް 

ރައީސް އަހުމަދު ޝަރީފް ނަފީސް )މ( އަދި މެމްބަރު އަހްމަދު 

ހަމްދޫން ރައްޔިތުންގެ މަޖިލީހުގެ ކޮމިޓީއެއްގައި.



8687 ސް މަ ލި ދިވެހި ނޫސްވެރިކަމުގެ އަ ސް މަ ލި ދިވެހި ނޫސްވެރިކަމުގެ އަ

ނުފޯރި އެވެ. މަޖިލީހުގެ ޕީޕީއެމް މެމްބަރުންނާއި ސަރުކާރުން ބުނި 

ފަދައިން އެ ގާނޫނަކީ، މީހުންގެ އަބުރު ރައްކާތެރި ކުރުމަށް ހެދި 

ގާނޫނެއް ނަމަ، އެ މީޑިއާތައް ޖޫރިމަނާ ކުރުމުގެ ކުރިން ފިޔަވަޅު 

އަޅަންޖެހޭނީ އަބުރަށް އަރައިގަތް މީހާއަށެވެ.

އިދިކޮޅު  ރޭ  ދުވަހުގެ  ހުކުރު  ވީ  މާރޗް 16، 2018 

ފަރާތްތަކުން ކުރި މުޒާހަރާ ރާއްޖެ ޓީވީން ލައިވް ކުރި އިރު، އެ ޓީވީ 

މަޖިލީހުގެ  ރައްޔިތުންގެ  އިންނަވައިގެން،  ސްޓޫޑިއޯގައި  ޗެނަލްގެ 

ދެއްކެވި  ފަހުމީ  އިމްތިޔާޒް  މެމްބަރު  ދާއިރާގެ  އުތުރު  މާފަންނު 

ވާހަކައިގައި، ގައުމުގެ އަމަންއަމާންކަން ނަގައިލެވޭ އަދި ރައީސް 

ޔާމީންގެ އަބުރުފުޅު ގެއްލޭ ފަދަ ވާހަކަތަކެއް ފޮނުވާފައިވާ ކަމަށް 

ބްރޯޑްކާސްޓިން ކޮމިޝަނުން ނިންމި އެވެ. އަދި އެ ވާހަކަތަކުގެ 

ސަބަބުން އަބުރުގެ ގާނޫނުގެ ދެ މާއްދާއަކާ ރާއްޖެ ޓީވީ ޚިލާފުވި 

ނޑައެޅި އެވެ. ކަމަށް ވެސް ކަ

އޭގެ ތެރެއިން އެ ގާނޫނުގެ 9 ވަނަ މާއްދާގެ )ހ( ގެ 

އިސްތިގުލާލަށް  ނުވަތަ  )ގައުމުގެ ސިޔާދަތަށް  ވަނަ ނަންބަރު   1

ގެއްލުން ލިބޭނެ ފަދަ ޚިޔާލު ފާޅުކުރުން(އާ ޚިލާފުވެފައިވާތީ، ރާއްޖެ 

އެ  އަދި  އެވެ.  ކުރި  ޖޫރިމަނާ  އިން  ރުފިޔާ   750،000 ޓީވީ 

ނަންބަރުގައި  ވަނަ   )1( ގެ  )ހ(  މާއްދާގެ  ވަނަ  ގާނޫނުގެ 10 

ނޑައަޅައި  ބަޔާންކުރާ ފަދަ އަބުރާ ބެހުމުގެ އަމަލެއް ހިންގި ކަމަށް ކަ

1،250،000 ރުފިޔާ )ޖުމްލަ ދެ މިލިއަން ރުފިޔާ( އިން ރާއްޖެ 

ޓީވީ ޖޫރިމަނާ ކުރި އެވެ.

މިލިއަން  ދެ  ޓީވީ،  ރާއްޖެ  ވެސް،  މައްސަލައިގައި  މި 

ރުފިޔާ އިން ޖޫރިމަނާ ކުރި އިރު، އަބުރުގެ ގާނޫނުގައި ބުނާ ކުށުގެ 

އެއީ  އެވެ.  އަދަބެއް ނުލިބެ  އެއްވެސް  އަށް  މީހާ  ހިންގި  އަމަލު 

ވުޖޫދުކުރުވި  ގާނޫނު  އަބުރުގެ  އެވެ.  ފަހުމީ  އިމްތިޔާޒް  މެމްބަރު 

މަގްސަދަކީ، މީހުންގެ އަބުރާ ބެހުން ހުއްޓުވުން ކަމުގައިވާ ނަމަ، 

ފިޔަވަޅު  ވެސް  ފުރަތަމަ  އެންމެ  މުއައްސަސާތަކުން  ދައުލަތުގެ 

އަޅަން ޖެހޭނީ އެކުށް ކުރި މީހާއަށެވެ.

ބޮޑެތި އަދަދުތަކުން ރާއްޖެ ޓީވީ ޖޫރިމަނާ ކުރުމުން، އެއިން 

ދައުލަތަށް  ފައިސާ  އެ  އެ ސްޓޭޝަނުން  ވެސް  ފަހަރަކު  ކޮންމެ 

ދައްކާފައިވަނީ، ''އަބުރުފުޅު ފަންޑު''ގެ ނަމުގައި ފަންޑެއް ހުޅުވައި، 

އާންމުންނަށް ސަލާން ޖަހައިގެން އެއްކުރި ފައިސާއިންނެވެ. މިއީ 

ނޫސްވެރިކަން ދިރުވައި އާލާ ކުރެވޭނެ ގޮތެއް ނޫނެވެ.

މިނިވަން ނޫސްވެރިކަން އާލާކޮށް ދަމަހައްޓަން ދައުލަތުން 

ހޭދައެއް  އެއްވެސް  އަދި  ނުދީ  އެހީތެރިކަމެއް  ފަންނީ  އެއްވެސް 

ނުކުރާ އިރު، އަބުރުގެ ގާނޫނު ހަދައިގެން މިނިވަން ނޫސްވެރިކަން 

ނޑާލަން ސަރުކާރުން ކުރި މަސައްކަތުން ދިވެހި ނޫސްވެރިކަމަށް  ފު

އިން  ތަޖުރިބާ  ނޑުގެ  އަޅުގަ އައިކަން  ހީނަރުކަމެއް  ބޮޑު  ވަރަށް 

ގާނޫނުއަސާސީން  ކުރަމުންދާ  އަމަލު  މިހާރު  އެވެ.  ކަށަވަރުވި 

ނޫސްވެރިކަމުގެ  އެކު،  ހައްގުތަކާ  އަސާސީ  ކަށަވަރުކޮށްދިން 

މިނިވަންކަމުގެ ހައްގު، - މަދު މީހަކު ފިޔަވައި - ދިވެހި ނޫސްވެރިން 

ބޭނުންކުރަމުން ދިޔައީ ނުހަނު ޒިންމާދާރު ކަމާ އެކުގަ އެވެ.

ތިބި  މަގާމުތަކުގައި  ޒިންމާދާރު  ދައުލަތުގެ  ނަމަވެސް 

ހަމައަށް  އާންމުންނާ  ވާހަކަ  ކަންތައްތަކުގެ  ނަހަމަ  ކުރާ  މީހުން 

ނޫސްވެރިން ގެނެސްދިނުމަކީ، ސަރުކާރުގެ ވެރިންނަށް ކެތް ކުރެވޭ 

ކަމަކަށް ނުވި އެވެ. އެފަދަ ވާހަކަތައް ނޫސްވެރިން އާންމު ކުރުމަކީ 

އަބުރަށް އަރައިގަތުން ކަމަށް ބަލައި، އަބުރު ރައްކާތެރި ކުރުމުގެ 

ނަމުގައި ގާނޫނެއް ހަދައި، ނޫސްވެރިކަމުގައި ކަރުމަޅި އެޅުވީ އެވެ.

ބޮޑަށް  އެންމެ  ދަށުން  ގާނޫނުގެ  އަބުރު 

ނޫސްވެރިން  ރާއްޖޭޓީވީގެ  އެޅި  ފިޔަވަޅު 

ހޯދުމުގެ  ފައިސާ  ޖޫރިމަނާއަށް  ކުރި 

 3.7 ނޫހުންވަނީ  އެ  މަސައްކަތުގައި. 

މިލިއަން ރުފިޔާގެ ޖޫރިމަނާ ދައްކާފައި. 

ހަގީގަތްތައް،  ނުކުރެވުނު  ކެތް  ވެރިންނަށް  ސަރުކާރުގެ 

އޮޑިޓަރ  ރިޕޯޓްތަކުންނާއި  ކޮމިޝަންގެ  ކޮރަޕްޝަން  އެންޓި 

އޭރު  ސާބިތުވާށެވެ.  އޮތީ  އެ  މިހާރު  ރިޕޯޓްތަކުން  ޖެނެރަލްގެ 

މިއަދު  ކަން  ވާހަކަތަކެއް ނޫން  ޔޯލަ  ތޯތޯ،  ލިޔުނީ  ނޫސްވެރިން 

މުޅި ގައުމަށް އެއޮތީ ބޭޒާރުވެފަ އެވެ.

ނޫސްވެރިކަމަށް  ސަބަބުން،  ގާނޫނުގެ  އަބުރުގެ 

ހުރަސްއެޅެނީ ހަމައެކަނި ޖޫރިމަނާތަކަކުން ނޫނެވެ. ރާއްޖޭގެ އެންމެ 

ބޮޑު އަދި އެންމެ އިތުބާރު ހިފޭ ނޫސް ''މިހާރު''ގެ އެޑިޓަރ މޫސާ 

ލަތީފް ވިދާޅުވާ ގޮތުގައި އެ ގާނޫނަކީ އޭގެ ޒާތުގައި ވެސް، މިނިވަން 

ނޫސްވެރިކަމަށް ހުރި ހުރަހެއް އަދި އެހާމެ ބޮޑު ނުރައްކަލެކެވެ.

މުހިންމު،  ވަރަށް  ހުންނަ  އެނގިފައި  ''އަހަރެމެންނަށް 

މައުލޫމާތުތައް  ޖެހޭ  އެނގެން  ކޮންމެހެން  ރައްޔިތުންނަށް  އަދި 

ބަހައްޓާފައި  ނުކޮށް  ޝާއިއު  އަތުވެދާނެތީ  ޖޫރިމަނާއެއް  ވެސް، 

ހުންނާނެ. އެއީ އެ ގާނޫނުން ކުރިމަތިވި ވަރަށް ބޮޑު ހުރަހެއްތާ 

ބޮޑެތި  ވެސް،  ނޫސްވެރިން  ވަކިވަކި  ކުރާއިރު.  ނޫސްވެރިކަން 

ގިނަ  ވަރަށް  ހުންނާނެ  ޖެހިދާނެތީ  ކުރިމަތިލާން  ޖޫރިމަނާތަކާ 

މައުލޫމާތު ޝާއިއުނުކޮށް ބަހައްޓާފައި. އެއީ އެ ވާހަކައެއް ރައްދުވާ 

އަބުރުގެ  ޝާއިއުކޮށްފިއްޔާ  ނުހޯދައި  ބަހެއް  ފަރާތުގެ  ވަނަ  ދެ 

ގާނޫނުން ބޮޑެތި ޖޫރިމަނާތައް އަންނާނެތީ. އޭގެ ތެރޭގައި ހުންނާނެ 

ވެސް  ޚަބަރެއް  ކިތަންމެ  މުހިންމު  ވަރަށް  ބަލާއިރު  ވަގުތަށް  އެ 

ނުޖަހާ ބަހައްޓަން ޖެހިފައި،'' މޫސާ ލަތީފް ވިދާޅުވި އެވެ.

މޫސަގެ ނަޒަރުގައި މި ގާނޫނުން ކުރިމަތިވާ އެންމެ ބޮޑު 

ގޮންޖެހުމަކީ، ޖޫރިމަނާ ކޮށްފާނެ ކަމުގެ ބިރަށްޓަކައި، ބައެއް ޒާތުގެ 

ޚަބަރު ޝާއިއުނުކޮށް ހިފަހައްޓަން ޖެހުމެވެ. އަދި “މިހާރު” ނޫހަކީ 

މަދަދެއް ނެތި،  ވިޔަފާރިވެރިއެއްގެ ނުވަތަ ސަރުކާރުގެ  އެއްވެސް 

އަމިއްލަ މަސައްކަތުން އާމްދަނީ ހޯދައިގެން ހިންގާ ނޫހަކަށް ވާއިރު، 

ޖޫރިމަނާ  އެ  ކޮށްފިއްޔާ،  ޖޫރިމަނާ  މިލިއަނުން  ދެ  މިލިއަނުން 

ދެއްކުމަކީ “މިހާރު” އަށް ކުރެވޭނެ ކަމެއް ނޫނެވެ.

ގޮތުގައި  އޮންނަ  އެނގިފައި  އަދި  ފެނި  ބަޔަކަށް  ގިނަ 

ޓީވީ  ޖެހުނީ  ކުރިމަތިލާން  ހުރަސްތަކާ  ގާނޫނުން  އަބުރުގެ 

ނޑު މަސައްކަތް ކުރާ  ސްޓޭޝަންތައް އެކަންޏެވެ. ނަމަވެސް އަޅުގަ

“މިހާރު” ނޫހަށް، އެ ގާނޫނުގެ ސަބަބުން ކުރިމަތިވި ހުރަސްތަކާއި 

ގޮންޖެހުންތައް މަދު ނޫން ކަން، އެޑިޓަރ މޫސާ ލަތީފްގެ ވާހަކަ 

އިން ވެސް އެނގެ އެވެ.

އޭގެ އިތުރުން “މިހާރު” ނޫހާއި “މިހާރު” ނޫހުގެ ބައެއް 

ނޫސްވެރިންނާ ދެކޮޅަށް، އަބުރުގެ ގާނޫނުގެ ދަށުން، މޯލްޑިވްސް 

ނޑުމެން  މީޑިއާ ކައުންސިލަށް ހުށަހެޅި އެތައް މައްސަލައަކަށް އަޅުގަ

ޖަވާބުދާރީ ވާންޖެހުނެވެ. އޭގެ ތެރޭގައި ގިނައީ ދައުލަތުގެ ބައެއް 

ހުށަހަޅައިގެން  ވެރިން  ބައެއް  މުއައްސަސާތަކުންނާއި ސަރުކާރުގެ 

ގާނޫނުގެ  އެ  ހަމަ  އަދި  މައްސަލަތަކެވެ.  ބެލި  ކައުންސިލުން  އެ 

ދަށުން “މިހާރު”ގެ ބައެއް ނޫސްވެރިންނާ ދެކޮޅަށް ހުށަހެޅި ބައެއް 

މައްސަލަތައް ނިންމަން ޖެހުނީ ކޯޓު މަރުހަލާއިންނެވެ.

އެހެންވީމާ، އަބުރުގެ ގާނޫނު ވުޖޫދުވުމަށް ފަހު، ދިވެހި 

ނޫނެވެ.  ދުވަސްތަކެއް  ފަހި  ކުރިމަތިލާފައިވަނީ  ނޫސްވެރިކަމާ 

ފަހު  ވެރިކަމުގެ  ޢަބްދުލްޤައްޔޫމްގެ  މައުމޫން  ރައީސް  ކުރީގެ 

ދައުރުގައި ދިވެހި ނޫސްވެރިކަން މިނިވަންކަމާ އެކު ދިރެން ފަށާފައި 

ވަނިކޮށް، އެ މަނިކުފާނުގެ ކޮއްކޯފުޅު، ރައީސް ޢަބްދުالله ޔާމީން 

ގާނޫނު  އަބުރުގެ  ކުރުވި  އުފަން  ވެރިކަމުގައި  ޢަބްދުލްޤައްޔޫމްގެ 

ނޑިއަކަށެވެ. ވެގެން ދިޔައީ ދިވެހި ނޫސްވެރިކަމުގައި ޖެހި އަނދަގޮ

ނޑިން ދިވެހި ނޫސްވެރިން މިންޖުވީ، އަބުރުގެ  މި އަނދަގޮ

ރައީސުލްޖުމްހޫރިއްޔާ  އެކު  ވައުދާ  ކަމުގެ  އުވާލައްވާނެ  ގާނޫނު 

ކަމުގެ މަގާމަށް އިންތިޚާބުވެވަޑައިގެންނެވި، އިބްރާހީމް މުހައްމަދު 

ސޯލިހްގެ ވެރިކަމުގަ އެވެ. އަބުރުގެ ގާނޫނު އުވައިލުމަށް މަޖިލީހަށް 

ބިލެއް ހުށަހެޅުއްވީ މަޖިލީހުގެ ހެންވޭރު އުތުރު ދާއިރާގެ މެމްބަރުގެ 

ގޮތުގައި އޭރު ހުންނެވި އަދި މިހާރު ފޮރިން މިނިސްޓަރުގެ މަގާމުގައި 

ހުންނެވި އަބްދުالله ޝާހިދެވެ.

އަބުރުގެ ގާނޫނު އުވައިލުމުގެ ބިލް މަޖިލީހުން ފާސްކުރީ، 

ރައީސް ޢަބްދުالله ޔާމީންގެ ވެރިކަން ނިމެން ތިން ދުވަހަށް ވެފައި 

 ،17 ނޮވެމްބަރ  އެވެ.  2018ގަ   ،14 ނޮވެމްބަރ  ވަނިކޮށް، 

ނޮވެމްބަރ  ފަހު،  ހަވާލުވެވަޑައިގަތުމަށް  ވެރިކަމާ  2018ގައި 

22، 2018ގައި އެ ބިލް ތަސްދީގު ކުރައްވައި އަބުރުގެ ގާނޫނު 

މިއީ  ސޯލިހެވެ.  މުހައްމަދު  އިބްރާހީމް  ރައީސް  އުވައިލެއްވީ 

އެމަނިކުފާނު ތަސްދީގު ކުރެއްވި ފުރަތަމަ ބިލެވެ.


